Dechrau cerdd ar ddull ymddiddan rhwng y byw a’r marw, sef gwraig yn cwyno ar ôl ei gŵr ac yntau yn ei hateb bob yn ail bennill, ar Y Fedle Fawr. 

1.
Y Wraig
Och! fe’m rhodded mewn caethiwed, 

Annifyrrwch arna-i fwried, fy llyged sydd yn lli’;

Fy mhriod annwyl, pura’ perwyl,

A Duw yn ’y ngwarchad, dyna ’ngorchwyl, cofio’ch arwyl chwi;

Y fi mewn trallod syndod sydd tan alar prudd yn wylo

Am i f’anwylyd yn y byd mewn moddion mud ymado;

Yrŵan fy hunan anniddan wyf yn awr

Gan hireth i’m penieth diledieth fynd i lawr.

2.
Y Gŵr
Fy annwyl briod, dylit wybod

Mewn dull yma nad all amod pur hynod mo’r parhau;

Y ni rwymason ein dwy galon






I fyw’n ufuddol, fwyna’ foddion, neu’n dirion yma ein dau,

Ac addo er adfyd, caethfyd cur, gariadus bur ymgredu

Nes deue ange un fodde i’r fan ei hunan i’n gwahanu;

Daeth hwnnw â’i loes chwerw i’m galw heddiw i’w hedd,
Ni ddylit brudd wylo ar ôl fy mudo i ’medd.

3.
Y Wraig
Oer wahaniad fu’ch diweddiad,

Trwm iawn ystyr tramwy’n wastad heb f’annwyl gariad gynt;

Ni chaf fi huno gan fyfyrio,

Yn fy siambar, alar wylo, ochneidio oer heno ar hynt;

Diwrnod mawr didaerni i mi cychwynnwyd chwi o’ch annedd

A cholli eich ’mynedd, weddedd wawr, a’ch bwrw i’r llawr yn llwyredd;

Prudd galon hiraethlon sydd tan fy nwyfron i,

Rwyf eto yn ochneidio am gofio eich amdo chwi.

4.
Y Gŵr
Ow! deall yn eglur yr Ysgrythur

Nad yw ond ychydig oes pechadur, cei yno gysur gwell,

Na wiw ’morol am ddyn bydol 

Pan êl i’r gweryd, mawrfyd marfol, lle mae’r dragwyddol gell; 

Pawb er Adda, teca’ tw’, mor noethion meirw a wnaethant,

Mae mwynder y byd yn mynd i’r bedd, pob gwan a henedd hunant;

Yn feirwon (’r dewrion a phob gwŷr cryfion croes,

Mewn beddle yr un fodde yr Ange yn rhywle a’u rhoes.

5.
Y Wraig
Yr wy’ mewn trwblieth o’ch mynd ymeth 

Nos a dydd oherwydd hireth, ysyweth, heb les(d,

A’m plant mwynion yn hiraethlon

Yn wylo, medda’, yn wael eu moddion, modd tirion, am eu tad;

William sydd yn brudd mewn briw a Lewis nid yw lawen
Yn byw bob dydd yn brudd mewn brad am eu hynod dad eu hunen;

Ochneidio gan wylo a chofio amdanoch chwi,

Galarus hiraethus, anfoddus ydwyf fi.

6.
Y Gŵr
Ymfodlonwch trwy Dduw’r heddwch,

Enw gwiwlan, Ow! nac wylwch, meddyliwch fod yn dda

Fy lle ar gyhoedd yn y nefoedd

Yn iawn foli, yn un o filoedd o’r lluoedd a’m gwellha;

Naw gradd o angylion cyfion cu sy’n canu o deulu dilys

Gerbron gorseddfainc y Mab Rhad, puredig wlad paradwys;

Bodlonwch, gweddïwch, na ollyngwch ddagre yn lli’,

Dowch chwithe ar fyr ddyddie i fyw ’r un fodde â m’fi.

7.
Y Wraig
Pur anniddan wyf fy hunan 

Tan fawr golled yn tŷ ac allan, ( chwynfan hebddoch chwi;

Trwm ochneidio’r nos heb huno, 

Yn lle treio galar troi ac wylo, myfyrio y byddaf fi;

Lle buoch gyda fi ’mhob lle yn hyn o ddyddie yn ddiddan

Y fi yn ddiswcwr yma sydd heno yn brudd fy hunan;

Och! drymgur tan awyr heb gysur imi i’w gael,

Trwm imi ydoedd golli eich cwmpeini heini hael.

8.
Y Gŵr
Darfu ’y ngyrfa o’r bywyd yma,

’Y mun dyner, fyth amdana’ na chofia tra bo chwyth;

Pan ddêl barn ole i bob eneidie

Cei dy gymar, paid ag ame, i fyw ’r un fodde fyth;

Fe fydd Duw nefol deddfol da i’n galw gyda’n gilydd

I fyw yn y ne’ un modde mwy olynol trwy lawenydd;

I ganu’n deg unol hyfrydol ger ei fron

Bydd barod i ddyfod i’r siwrne hynod hon. 

Dechrau Cerdd ar ddyll ymddiddan rhwng byw a marw sef gwraig yn Cwyno ar ol i gwr ag ynte yn i hateb bob ynail pennill; ar Fedle fawr. 

1.
Wraig

Och fe’m rhodded mewn caethiwed anifyrwch,

Arna i fwried fy llyged sudd yn lli,

Fy mriod anwyl pura perwyl a Duw yn y ngwarchad,

Dyna ngorchwyl cofio’ch arwyl chwi,

Y fi mewn Trallod syndod sydd Tan alar prudd yn wylo

Am i fanwylyd yn y byd mewn moddion myd ymado,

Yr wan fy hunan aniddrn wyf yn awr,

Gan hireth im penieth di ledieth fynd i lawr.

2.
Gwr

Fy anwyl briod dylit wybod mewn dyll yma,

Nad all amod pur hynod mor parhau,

Y ni rwy mason in dwy galon i fyw’n ufuddol,

Fwyna foddion ne’n dirion yma in dau,

Ag addo er adfyd caethfyd cur gariad us bur ymgredu,

Nes deue ange un fodde ir fan i hynan in gwahanu,

Daeth hwnw ai loes chwerw im galw heddiw i hedd,

Ni ddylit brudd wylo ar ol fy mydo i mêdd.

3.
Wraig

Oer wahaniad fu’ch diweddiad trwm iawn ystyr,

Tramwy’n wastad heb fanwyl gariad gynt,

Ni chaf i hyno gan fyfyrio yn fy siambar alar wylo,

Ochneidio oer heno ar hynt

Diwrnod mawr dy derni imi cochwnwyd chwi ochanedd,

A cholli’ch mynedd weddedd wawr ach bwrw ir llawr yn llwyredd

Prudd galon hiraethlon sudd tan fy nwyfron i,

Rwyf etto yn ochneidio am gofio’ch amd o chwi.

4.
Gwr

Ow deall yn eglyr yr ysgrythyr nad yw ond y chydig,

Oes pechadur cei yno gysur gwell,

Na wiw morol am ddyn bydol pan el ir gweryd,

Mawr fyd marfol lle mae’r dragwyddol  gêll,

Pawb er Adda Teca Tw mor noethion meirw a wnaethant

Mae mwynder y byd yn mynd ir bedd pob gwan a henedd hynant,

Yn feirwon a’r dewrion a phob gwyr cryfion croes,

Mewn beddle yr un fodde yr Ange yn rhiwle ai rhoes.

5.
Wraig

Yr wi mewn Trwblieth och mynd ymeth nos a dydd,

O herwydd hireth o soweth heb leshad,

Am plant mwynion yn hiraethlon yn wylo medda,

Yn wael i moddion modd Tirion am i Tad,

William sydd yn brydd mewn briw a Lewis nid yw lawen
Yn byw bob dydd yn brudd mewn brâd am i hynod dad hynen

Ochneidio gan wylo a chofio am danoch i,

Galarus hir aethus anfoddus ydwy fi.

6.
Gwr

Ymfodlonwch trwy Dduw’r heddwch enw gwiwlan

Ow nag wylwch meddyliwch fod yn dda,

Fy lle or gyhoedd yn y nefoedd yn iawn foli,

Yn un o filoedd or lluoedd am gwellha,

Naw gradd o Angylion cyfion cu su’n canu o deulu dilys
Gerbron gorseddfaing y mab rhad puredig wlad paradwys

Bodlonwch gweddiwch na ollyngwch ddar yn lli,

Dowchithe ar fyr ddyddie i fyw’r un fodde am fi.

7.
Wraig

Pur aniddan wi fy hynan tan fawr golled,

Yn ty ag allan a chwynfan hebddoch i,

Trwm ochneidio’r nôs heb hyno yn lle treio galar,

Troi ag wylo myfyrio y bydda fi,

Lle buoch gyda’m fi ymhob lle yn hyn oddyddie’n ddiddan
Y fi’n ddi swccwr yma sydd heno yn brudd fy hynan,

Och drymgur tan awyr heb gysur imi yw gael,

Trwm imi ydoedd golli’ch cwmpeini heini hael.

8.
Gwr

Darfu yngyrfa or bywyd yma ymyn dyner,

Fyth am dana na chofia tra bo chwyth,

Pan ddel barn ole i bob eneidie cei dy gymar,

Paid ag ame i fyw’r un fodde fyth,

Fe fydd Duw nefol deddfol da in galw gyda’n gilidd,

I fyw yn y ne un modde mwy olynol trwy lawenydd,

I ganu yn deg unol hyfrydol ger i fron

Bydd barod i ddyfod ir siwrne hynod hôn. 

Hugh Jones Llangwm ai Cant

Y testun

Argraffwyd yn yr Amwythig tros Thomas Mark. Nid oes dyddiad ar yr wynebddalen.

